
PA. nr. 08-130 

Komisioni për Mbrojtjen e Konkurrencës, në bazë të nenit 28 dhe nenit 19, paragrafi (1), pika 

2) të Ligjit për Mbrojtjen e Konkurrencës („Gazeta Zyrtare e Republikës së Maqedonisë“ nr. 

145/10, 136/11, 41/2014, 53/16, 83/18 dhe „Gazeta Zyrtare e Republikës së Maqedonisë së 

Veriut“ nr. 208/24 dhe 16/25), ndërsa duke vepruar sipas njoftimit për përqendrim të 

parashtruar nga SALUS promet s farmacevtskimi, medicinskimi in drugimi proizvodi d.d., 

Lubjanë, me seli të regjistruar në adresën Rruga „Litostrojska“ 46A, 1000 Lubjanë, Slloveni, 

përmes avokatit Filip Zafirovski nga Shkupi, në seancën e mbajtur më datë 29.09.2026, miratoi 

këtë: 

AKTVENDIM 

1. Konstatohet se përqendrimi me të cilin SALUS promet s farmacevtskimi, medicinskimi in 

drugimi proizvodi d.d., Lubjanë, me seli të regjistruar në adresën Rruga „Litostrojska“ 46A, 

1000 Lubjanë, Slloveni, do të fitojë kontroll të vetëm mbi FARMEDIKA Trgovsko podjetje 

d.o.o. Lubjanë, me seli të regjistruar në adresën Rruga „Leskoškova“ 12, 1000 Lubjanë, 

Slloveni, përmes shitblerjes së pjesëve, edhe pse bie nën dispozitat e Ligjit për Mbrojtjen e 

Konkurrencës, nuk do të ketë si pasojë parandalimin, kufizimin ose shtrembërimin e ndjeshëm 

të konkurrencës efektive në treg ose në një pjesë thelbësore të tij, veçanërisht si rezultat i 

krijimit ose forcimit të pozitës dominuese të pjesëmarrësve dhe është në përputhje me 

dispozitat e Ligjit për Mbrojtjen e Konkurrencës në kuptim të nenit 19 paragrafi (1) pika 

2) të Ligjit për Mbrojtjen e Konkurrencës. 

2.Detyrohet parashtruesi i njoftimit për përqendrim të paguajë taksën administrative për 

njoftimin për përqendrim në shumën prej 6.000 den. dhe për vendimin në shumën prej 30.000 

den., sipas numrit tarifor 34 të Ligjit për taksat administrative ("Gazeta Zyrtare e Republikës 

së Maqedonisë" nr. 17/93, 20/96, 7/98, 13/01, 24/03, 19/04, 61/04, 95/05, 7/06, 70/06, 92/07, 

88/08, 130/08, 6/10, 145/10, 17/11, 84/12, 192/15, 23/16 dhe "Gazeta Zyrtare e Republikës së 

Maqedonisë së Veriut" nr. 151/21) në llogarinë e Buxhetit të Republikës së Maqedonisë së 

Veriut nr. 100000000063095, llogaria e pagesës 840...03161, shifra e të ardhurave dhe 

programi 72231300. 

3.Padia për fillimin e kontestit administrativ nuk e shtyn ekzekutimin e aktvendimit. 

Arsyetim 

Në përputhje me dispozitat e nenit 15 të Ligjit për Mbrojtjen e Konkurrencës (në tekstin e 

mëtejmë: Ligji), më datë 03.09.2026, ndërsa e plotësuar më 10.09.2026, pranë Komisionit për 

Mbrojtjen e Konkurrencës (në tekstin e mëtejmë: Komisioni) është dorëzuar njoftimi për 

përqendrim nga SALUS promet s farmacevtskimi, medicinskimi in drugimi proizvodi d.d., 

Lubjanë, me seli të regjistruar në adresën Rruga „Litostrojska“ 46A, 1000 Lubjanë, Slloveni, 

me të cilin SALUS promet s farmacevtskimi, medicinskimi in drugimi proizvodi d.d., Lubjanë 

do të fitojë kontroll të vetëm mbi FARMEDIKA Trgovsko podjetje d.o.o. Lubjanë, me seli të 

regjistruar në adresën Rruga „Leskoškova“ 12, 1000 Lubjanë, Slloveni. 

Komisioni filloi shqyrtimin e Njoftimit në ditën e pranimit të tij dhe në bazë të të dhënave të 

dorëzuara në Njoftimin për përqendrim dhe shtojcave të tij konstatoi sa vijon: 

Aktivitetet kryesore afariste të ndërmarrjeve të përfshira: 



SALUS promet s farmacevtskimi, medicinskimi in drugimi proizvodi d.d. është shoqëria mëmë 

e grupit të shoqërive Salus ("Grupacioni Salus"). Grupi Salus realizon pjesën më të madhe të 

të ardhurave të tij përmes shoqërive të veta të varura, SALUS Veletrgovina, d.o.o. dhe 

Sanolabor d.d., veprimtaritë kryesore të të cilave janë tregtia me shumicë (SALUS 

Veletrgovina, d.o.o. dhe Sanolabor d.d.) dhe tregtia me pakicë (Sanolabor d.d.) e barnave, 

produkteve farmaceutike, pajisjeve mjekësore, aparaturave mjekësore dhe materialit mjekësor. 

Shoqëritë në Grupiz Salus, gjithashtu, ofrojnë shërbime të magazinimit, shërbime në fushën e 

çështjeve rregullatore, shërbime në fushën e farmakovigjilencës, marketingut dhe promovimit 

farmaceutik, si dhe farmakoekonomisë. 

Në Republikën e Maqedonisë së Veriut, Grupi Salus është i pranishëm përmes shoqërisë së tij 

të varur – Shoqëria për tregti, përfaqësim dhe marketing CARSO PHARM SHPKNJP Ilinden, 

me NUAS 7054963 dhe adresë Rruga „34“ nr. 5A, Ilinden, Republika e Maqedonisë së Veriut, 

e cila është aktive në përfaqësimin dhe marketingun e markave tregtare të prodhuesve kryesorë 

të produkteve farmaceutike, përkatësisht me veprimtari primare 74.990 – Veprimtari të tjera 

profesionale, shkencore dhe teknike, të pamenduara tjetërkund, si dhe me veprimtari tjetër 

46.46 – Tregti me shumicë e produkteve farmaceutike (veprimtari në qarkullimin e 

brendshëm). 

FARMEDIKA Trgovsko podjetje d.o.o. është shoqëri me përgjegjësi të kufizuar, aktive në 

shpërndarjen dhe furnizimin me produkte për vetëmjekim në tregun slloven. Baza e portofolit 

të shoqërisë përbëhet nga barnat për përdorim human që jepen pa recetë mjekësore dhe pajisjet 

mjekësore, ndërsa shtesat ushqimore, produktet ushqimore dhe produktet e tjera përbëjnë një 

pjesë plotësuese të asortimentit. Të ardhurat e Farmedika-s kryesisht realizohen përmes 

subjekteve të tregtisë me shumicë që furnizojnë kanalin e farmacive dhe që marrin pjesë me 

përafërsisht 94% në të ardhurat e shoqërisë, ndërsa në masë më të vogël përmes dyqaneve të 

specializuara. Farmedika Trgovsko podjetje d.o.o. nuk ka shoqëri të varura. 

FARMEDIKA Trgovsko podjetje d.o.o. nuk është aktive në Republikën e Maqedonisë së 

Veriut. Shoqëria nuk ka shoqëri të varura e as asete në Republikën e Maqedonisë së Veriut dhe 

në vitin 2025 nuk ka realizuar asnjë qarkullim në Republikën e Maqedonisë së Veriut. 

Komisioni konstatoi se përqendrimi i njoftuar bie nën dispozitat e Ligjit, pasi i përmbush 

kushtet e nenit 12 paragrafi (1) dhe të nenit 14 paragrafi (1), pikat 1) dhe 2) të Ligjit për 

Mbrojtjen e Konkurrencës. 

Komisioni, duke pasur parasysh kriteret nga neni 17 paragrafët (2), (3) dhe (4) të Ligjit për 

Mbrojtjen e Konkurrencës dhe pikën 6 b) të Udhëzimeve për përcaktimin e rasteve në të cilat, 

gjatë vlerësimit të përqendrimeve, Komisioni për Mbrojtjen e Konkurrencës zakonisht do të 

konstatojë se ato janë në përputhje me Ligjin për Mbrojtjen e Konkurrencës, vlerësoi se 

përqendrimi i njoftuar, megjithëse bie nën dispozitat e Ligjit, është në përputhje me të, pasi nuk 

do të ketë si pasojë pengimin, kufizimin ose çrregullimin e konsiderueshëm të konkurrencës 

efektive në treg ose në një pjesë thelbësore të tij, veçanërisht si rezultat i krijimit ose forcimit 

të pozitës dominuese të pjesëmarrësve. 

Duke pasur parasysh këtë vlerësim të përqendrimit, Komisioni vendosi si në dispozitivin e këtij 

Aktvendimi, në përputhje me nenin 19 paragrafi (1), pika 2) të Ligjit. 

Në përputhje me nenin 53 paragrafi (2) të Ligjit, padia nuk e shtyn ekzekutimin e aktvendimit. 



Udhëzim për mjetin juridik: 

Kundër këtij aktvendimi mund të paraqitet padi për fillimin e kontestit administrativ pranë 

Gjykatës Administrative, brenda 30 ditëve nga dita e pranimit të aktvendimit. 

KOMISIONI PËR MBROJTJEN E KONKURRENCËS 

                                                                                     KRYETARE  

                                                                              Mr. Малинка Силјановска Николиќ 
 


